
KARAKTERISTIKAT HIDROGRAFIKE TE SISTEMIT
UJOR LIQENI I SHKODRES - BUNA DHE DRINI

Pérmbledhje: Ligeni i Shkodrés, ndahet mes Shqipérisé dhe Malit té Zi. Sipérfaqja e tij
éshté 368 km?, nga té cilat 149 km? pérfshihen brenda territorit té Shqipérisé. Rrjeti i tij kry-
esor hidrografik pérbéhet nga lumi Moraca qé rrjedh né Malin e Zi dhe hyn né ligen, si dhe
nga lumi Buna qé del nga ligeni né territorin shqiptar. Proceset dhe dukurité qé kushtézojné
regjimin hidrologjik té térésisé ujore, zhvillohen né zona fiziko gjeografike t& ndryshme dhe
né shtete fqinje me njeri-tjetrin. Megjithése térésia e problemeve qé paraqgiten né kété ligen
éshté e madhe dhe pavarésisht se ai éshté ligeni mé i madh pér nga sipérfaqja né Ballkan, ai
éshté ligeni mé pak i studiuar né vendin toné krahasuar me Ligenin e Ohrit apo té Prespés.
Studimi ka pér qéllim té evidentojé regjimin hidrometeorologjik té territorit hidrografik té
késaj térésie dhe té vlerésojé vecorité klimatike e hidrologjike mbi té cilat mbéshteten mode-
limet hidraulike dhe masat e ndérhyrjeve inxhinierike. Né kuadrin e kétij studimi né rrjetin
hidrografik té kétij sistemi ujor jané instaluar pajisje moderne dixhitale pér vlerésimin e pa-
surisé ujore té tij. Né kuadér té menaxhimit ujor té pasurive ujore, njé nga problemet mé té
véshtira té kétij sistemi ujor éshté edhe vlerésimi i rrjedhjes ujore té Lumit Buna.

Fjalé kyge: Ligeni i Shkodrés, rrjeti hidrografik, matje hidrometrike, pérmbytje

Abstract: Shkodra Lake is shared between Albania and Montenegro countries. The sur-
face of the lake is 368 km?, from which 149 km? are within Albanian territory. The main hy-
drographical network is composed of Moraga River flowing in Montenegro into the Lake
and from Buna River flowing out of the Lake in Albania territory. The process and phenom-
enon characterizing the hydrological regime of the water body are developed in different
physical and geographical zones and different states. Although the set of the problems to be
faced in this lake is rather large, and although it is the biggest lake in Balkan Peninsula, it is
the less studied lake in our country. This paper aims to focus in the hydro-meteorological
regime of the catchment’s area of this water body and to assess the climatic and hydrological
features. The hydraulics modelling and the engineered measures are supported from these
evaluations. In this framework and to assess the water resources, a set of modern and digi-

tal equipments are installed. For water management process of the water resources the most
difficult issue of this water body is the assessment of the Buna river water flow.

Key words: Shkodra Lake, hydrographic system, hydrometric measures, floods.

HYRJE

Térésia ujore Ligeni i Shkodrés — Lumi Buné — Lumi Drin éshté njé sistem hi-
drologjik mjaft kompleks dhe i ndérlikuar si nga ana hidrologjike ashtu dhe ajo hi-
draulike. Aty gérshetohet ndikimi i ndérsjellé i dukurive hidrologjike qé karakte-
rizojné regjimin hidrologjik me ndikimin e ndérsjellé té mekanizmit té 1évizjes sé
ujérave nga Ligeni i Shkodrés né lumin Buné e mé tej, pas bashkimit me ujérat e Lu-
mit Drin. Studimi i kétij mekanizmi pércakton né ményré té térthorté llogaritjen e
sakté té rrjedhjes ujore té Bunés e té Drinit dhe né ményré té drejtpérdre;jté zgjidhjen
e problemeve té ndryshme inxhinierike té térésisé ujore, pérfshiré kétu ndikimin né
té ardhmen té ndérhyrjeve té sotme inxhinierike né regjimin hidrologjik té kétij si-
stemi hidrologjik.

Regjimi ujor ndryshoi né ményré drastike né vitin 1864, kur Lumi Drin ndrys-
hoi shtratin e tij duke rrjedhur né shtratin e Bunés (University of Wisconsin, 1973).
Procesi i zhvillimit té shtratit t€ ri vazhdoi deri né fund té shekullit té 19 dhe prej
késaj kohe Drini rrjedh né shtratin e Bunés.

Pér studimin e késaj térésie ujore éshté i domosdoshém bashképunimi bilateral
ndérmjet specialisteve té té dy shteteve, Shqipérisé dhe Malit té Zi. Né kété kuadér
éshté iniciuar njé projekt bilateral me iniciativén e dy Akademive té Shkencave té
Shqipérisé dhe Malit té Zi né kuadér t&€ Progamit Kombétar pér Kérkim dhe Zhvil-
lim (2007-2009). Studimi kishte pér qéllim té evidentojé regjimin hidrometeoro-
logjik té territorit hidrografik té késaj térésie dhe té vlerésojé vegorité klimatike e hi-
drologjike mbi té cilat do t&¢ mbéshteten modelimi hidraulik dhe masat e ndérhyrje-
ve inxhinierike. Pér arsye mosfinancimi si¢ duhet, ky projekt nuk arriti té pérfun-
donte dhe realizoi me sukses vetém njé pjesé té objektivave té caktuara.

Ligeni i Shkodrés dhe Lumi Buna zotérojné njé potencial té madh ekonomik dhe
megjithé karakteristikat shumé térhegése té zonés dhe kushteve gjeografike mjaft té
pérshtatshme, deri tani éshté pérdorur shumé pak (Global Nature Fund, 2004). Njé gjé
éshté e sigurté se regjimi jo i pérshtatshém hidrologjik aktual éshté njé nga kufizimet
mé té réndésishme pér pérdorimin racional té kétij potenciali (Svenson et al., 2006).

Megjithése térésia e problemeve qé paraqiten né kété ligen éshté e madhe dhe pa-
varésisht se ai éshté ligeni mé i madh pér nga sipérfagja né Ballkan, ai éshté ligeni mé
pak i studiuar né vendin toné krahasuar me Ligenin e Ohrit apo té Prespés.

Gjithashtu né kété studim evidentohet tendenca negative qé paraqgesin nivelet
né kohé. Analiza e elementéve kryesoré hidrologjiké tregon se kemi té béjmé me njé
ligen tepér dinamik me hyrje dhe dalje té€ konsiderueshme, gjé qé e bén ligenin té
jeté mjaft ,,i ndjeshém” dhe pér té cilin duhet treguar njé kujdes i vecanté pér me-
naxhimin ujor té késaj zone (IAHS, 2006).

Batimetria e Ligenit té Shkodrés éshté njé tjetér aspekt i réndésishém né kuadrin
e vlerésimit t€ pasurive ujore té kétij sistemi ujor. Pércaktimi i kurbave volum-nivel
dhe sipérfage-nivel té kétij ligeni do té ishte njé dokumentacion me vleré né kuadrin
e llogaritjes sé bilancit ujor.

KARAKTERISTIKA TE PERGJITHSHME TE SISTEMIT UJOR
LIQENI I SHKODRES - BUNA - DRINI

Ligeni i Shkodrés me njé sipérfaqe té pérgjithshme prej 368 km? prej té cilave
149 km? pérfshihen brenda territorit té Shqipérisé, éshté ligeni me sipérfagen mé té
madhe jo vetém né vendin toné, por né té gjithé Gadishullin Ballkanik. Ai éshté i
pozicionuar né kufirin midis Shqipérisé dhe Malit té Zi dhe luan rolin e njé rregul-
luesi natyror té rrjedhjes sé pérgjithshme ujore té Lumit Buna (Fig. 1). Ky éshté njé
ligen tipik fushor me thellésira té vogla, té cilat lékunden mesatarisht nga 7-10 m.

Figura 1. Pellgu ujémbledhés i Ligenit té Shkodrés

Térésia ujore Liqeni i Shkodrés - Buna - Drini formon njé sistem té vetém hidrogra-
fik, q¢ grumbullon ujérat e njé pellgu me sipérfaqe té pérgjithshme prej 19582 km?.
Veté Ligeni i Shkodrés ka njé sipérfage ujémbledhése rreth 5180 km?* (Hidrologjia e
Shqipérisé, 1984).

Dubhet theksuar se llogaritjet e prurjeve pér akse té ndryshme hidrometrike té
térésisé ujore Ligeni i Shkodrés — Lumi Drin — Lumi Buna né pérgjithési paragesin
njé problem té véshtiré, qé kushtézohet nga vete natyra e vecanté hidrografike e késaj
térésie. Derdhja e ujérave té Drinit né shtratin e Bunés, menjéheré pas daljes sé saj nga
Ligeni i Shkodrés, jo vetém qé pengon shkarkimin e lirshém té ujérave té ligenit né de-
tin Adriatik, por né disa raste shkakton edhe rrjedhje né drejtim té kundért. Né kété
nyje hidrike pengohet jo vetém shkarkimi i ujérave té ligenit népérmjet Bunés, po e
njéjta gjé ndodh edhe né Lumin Drin né derdhjen e tij. Né kéto kushte né Buné tako-
het rrymé e penguar ose ndryshe rrymé me presion té ndryshueshém. Kjo gjendje nuk
ndodh né ¢do kohé, por vetém né ato faza kur Drini sjell ujéra té shumta. Né bazén e té
gjithé projekteve qé mund té realizohen né kété sistem ujor géndron zgjidhja e proble-
mit hidrologjik-hidraulik té nyjés, i cili konsiston né radhé té paré né vlerésimin e la-
kores sé prurjes né kushtet e njé regjimi jo uniform ose me presion té ndryshueshém.

Ky ligen éshté tepér dinamik. Ujérat e kétij ligeni rinovohen 2-2.5 heré gjaté vi-
tit, ndérkohé qé Ligeni i Prespés e ka kété kohé rreth 10-12 vjet, ndérsa Ligeni i Ohrit
arrin né 70-85 vjet (Garden et al., 1981).

VECORITE HIDROGRAFIKE TE SISTEMIT
Karakteristikat klimatike

Rajoni i Shkodrés éshté shumé i pasur né burime ujore (Mima et al., 1984). Po-
zicioni gjeografik i kétij rajoni, duke qené prané detit Adriatik dhe né rrézé té pjesés
peréndimore té Alpeve shqiptare, favorizon kushtet pér njé klimé mesdhetare me
reshje té bollshme. Né bazé té klasifikimit klimatik té Shqipérisé, rajoni i Shkodrés
pérfshihet né tre nén-zona klimatike: Mesdhetare fushore veriore, Mesdhetare ko-
drinore veriore dhe Mesdhetare malore veriore. Pér pasojé kemi njé variacion té

Pasqyra 1. Reshjet mesatare shumévjecare né pellgun e Shkodrés

Stacioni 1 2 3 4 5 6 7 8 9 | 10 | 11 | 12 | Vjetore
Boge 317 | 288 | 259 | 247 | 186 | 142 | 79 | 111 | 154 | 272 | 446 | 452 | 2952
Lepushe |229]192|172|204 | 152 | 117 | 80 | 97 | 137 | 222|269 | 259 | 2127
Razém 265|255 (235225150 | 118 | 66 | 91 | 141 | 230 | 353 | 334 | 2463
U. Shtrejt | 268|247 | 194 | 171 | 115| 86 | 41 | 73 | 119 | 216 | 335|328 | 2192
Rrapsh 260 | 284|200 | 210 | 150 | 133 | 49 | 89 | 176 | 255|299 | 296 | 2401
Selcé 248|258 197 | 193 | 148 | 110 | 74 | 92 | 132 | 195|286 | 320 | 2251
Rragam 318 | 337|253 | 274 | 195|144 | 57 | 107 | 178 | 288|393 | 136 | 2680
Shkoder | 177|176 | 166|158 | 104 | 71 | 38 | 79 | 162 | 195 | 265 | 253 1844
Koplik 1721150 | 137 | 126 | 81 | 53 | 32 | 58 | 118 | 170 | 245|208 | 1550
Boks 205166 | 154 | 149 | 98 | 72 | 37 | 76 | 154 | 142 | 260 | 232 1745

madh té elementeve klimatiké. Ajo qé bie né sy né pellgun ujémbledhés té Ligenit té
Shkodrés éshté sasia e madhe e reshjeve. Né zonén fushore té kétij pellgu bien 1550
deri 1844 mm reshje né vit, ndérsa né pjesén tjetér qé shkon deri né zonén malore,
reshjet jané mbi 2000 dhe arrijné deri 3000 mm. Shpérndarja e vend-matjeve meteo-
rologjike né pellgun ujémbledhés té Ligenit té Shkodrés mbulon pothuaj gjithé ter-
ritorin e pellgut. Né Pasqyrén 1 jepen reshjet mesatare mujore e vjetore shumévjeca-
re pér 10 vendmatje meteorologjike qé¢ ndodhen né pellgun ujémbledhés té térésisé
yjore Ligeni Shkodrés — Buna - Drin.

Rrjeti hidrografik

Pjesa veriore e rajonit t&¢ Shkodrés bén pjesé né pellgun hidrografik té Ligenit
té Shkodrés. Kjo zoné pérbéhet nga formacione karbonatike dhe né pjesén fusho-
re nga zhavorrishte. Si rrjedhojé, rrjeti hidrografik i késaj hapésire karakterizohet
nga rrjedhje té pérkohshme (Pasqyra 2). Nga ana tjetér, kjo zoné éshté e pasur né
ujéra néntokésore dhe dalin shumé burime karstike. Rrjedhjet kryesore jané Pérroi
i Vrakés, i Banushit, Rrjolli dhe Pérroi i Thaté, té cilét té gjithé, derdhen né Ligen.
Nga té gjithé kéto pérrenj, vetém ai i Vrakés ka njé rrjedhje té pérhershme, té tjerét
rrjedhin vetém gjaté periudhés sé shirave dhe pérgjithésisht ujérat jané té pranishém
vetém pér disa oré deri né disa dité. Pjesé e pellgut té Ligenit té Shkodrés éshté edhe
Lumi i Cemit, i cili ndodhet né pjesén mé veriore té kétij pellgu. Pérroi i Cemit éshté
degé e lumit Moraga, qé rrjedh né Malin e Zi dhe derdhet né Ligenin e Shkodrés nga
ky territor.

Pasqyra 2. Karakteristikat hidrografike té rrjedhjeve né zoné

Nr. Lumi F km? Qmax 100 vjet m*/s
1 Vraka 34.3 274
2 Banushi 46.8 304
3 Rrjolli 99.1 397
4 Prroi i Thaté 233 540
5 Kiri 251 1550
6 Gjadri 199 1800
7 Buna Shkodér 5179 3930
8 Drini Vau Dejés 13650 6530

3. MONITORIMI I NIVELEVE TE UJIT

Aktualisht né sistemin ujor Ligeni i Shkodrés — Buna — Drini, niveli i ujit moni-
torohet nga 5 vend-matje, té cilat jané:

1. Ligeni i Shkodrés né Shiroké;

2. Drini né urén e Bahcallékut;

3. Buna né urén e Bunés né Shkodér;

4. Buna tek ish Fabrika e Cimentos (pika e bashkimit e Drinit me Bunén);

5. Buna né Dajg.

Pérveg vend-matjes sé Dajcit, té gjitha té tjerat jané té pajisura me aparate vetére-
gjistruese dixhitale me dataloger té tipit OTT me galexhanté. Eshté né plan té riha-
pet edhe njé vend-matje né Pulaj. Duke shtuar edhe vend-matjen e Fraskanjelit né
pjesén malazeze, themi se mbulimi i Lumit Buné &shté thuajse i pérsosur.

Gjaté vitit 2007 éshté bleré njé pajisje e re e teknologjisé mé té pérparuar pér ma-
tjen e prurjes né lumenj té médhenj dhe me strukturé rrjedhje té ndérlikuar. Pajisja e
re, véné né puné gjaté vitit 2008, sjell njé kontribut cilésor né kuadrin e vlerésimit té
pasurive ujore t€ zonés né studim. Pérve¢ faktik qé parimi mbi té cilin mbéshtet kjo
pajisje éshté e teknologjisé mé té avancuar sot né boté, avantazhet praktike gé sjell
pérdorimi i késaj teknike jané tepér té ndjeshme.

Regjimi i nivelit té ujit, Liqeni i Shkodrés

Pér té studiuar regjimin e niveleve té Ligenit té Shkodrés jané marré pér bazé
té dhénat e vrojtuara né vendmatjen e Shirokés gjaté periudhés 1948-2005 (Fig. 2).

Nga analiza e kétyre niveleve pér periudhén 1948-2005, do té ndalemi né dy
komente:

— Ecuria kronologjike tregon pér njé tendencé ulje. Gjithsesi éshté véshtiré té
béhet dallimi ndérmjet ndikimit né kété ecuri té ndértimit té kaskadés sé Drinit dhe
ndikimit té ndryshueshmérisé sé klimés (Stanescu & Ungureanu, 1997). Ecuria e ni-
velit t€ ujit tregon pér njé luhatje t&€ madhe té ligenit nga viti né vit. Kjo dukuri ndo-
dh pér shkak té hyrjeve dhe daljeve té konsiderueshme né kété ligen dhe konkre-

Niveli mesatar i ujit té ligenit té Shkodrés - Shiroké

Figura 2 Paragqitja grafike e ecurisé sé niveleve ndér vite

Figura 3. Amplitudat absolute té nivelit té Ligenit té Shkodrés

Figura 4. Ecuria brendavjetore e niveleve dhe reshjeve atmosferike

tisht, Moraga sjell né ligen njé prurje prej 200 m*/s, ndérsa Buna shkarkon njé prurje
prej 320 m?/s.

- Nga analiza e té¢ dhénave pér luhatjen e amplitudés sé niveleve, vihet re njé lu-
hatje né kufij mjaft té gjeré, ku vetém amplituda minimale arrin 2.80 m, ndérsa am-

plituda maksimale shkon né 4.80 m. Kjo pérbén njé shqetésim serioz, po té kihet pa-
rasysh se Ligeni i Shkodrés éshté njé ligen i cekét. Né kété aspekt, ky ligen mund té
konsiderohet mjaft delikat kur flitet pér mbrojtjen e ekosistemit dhe ruajtjen e bio-
diversitetit. Né Figurén 3 paragitet ecuria e amplitudave vjetore té Ligenit té Shko-
drés. Pér krahasim amplituda né Ligenin e Prespés: max 2.27 m, min 0.44 m, ndér-
sa né até t Ohrit: max 2.47 m, min 0.70 m.

Shpérndarja brenda-vjetore e niveleve (Fig. 4) tregon pér njé regjim mesdhetar.
Né fakt duke patur parasysh pellgun ujémbledhés edhe praniné e gélqeroréve pritej
qé shkrirja e borés té ishte njé komponent i ndjeshém. Né fakt konstatohet qé né njé
faré mase, ecuria e niveleve ndjek até té reshjeve atmosferike.

Po té shihet me kujdes grafiku i Figurés 4 konstatohet se gjaté muajve prill-maj
nivelet tentojné t&€ mbeten né po ato vlera si muajt e méparshém, né ndryshim nga
reshjet qé pésojné rénie. Kjo tregon se né njé faré mase, efekti i shkrirjes sé borés ndi-
het, por éshté shumé i vogel.

BATIMETRIA E LIQENIT TE SHKODRES

Né kuadrin e projektit té pérbashkét me palén malazeze éshté realizuar batime-
tria e Ligenit té€ Shkodrés pér pjesén shqiptare. Kjo detyré éshté kryer gjaté vitit 2008,
ndérkohé qé pala malazeze e kishte realizuar né vitin 2007.

Teknologjia qé éshté pérdorur pér kryerjen e batimetrisé sé Ligenit té Shkodrés
pérfshin:

- Echo-Sounder Sonar Mite (Single Beam) i Ohmex-it;

— SonarXP Software;

— GPS Trimble 5800 (L 1/L 2), Trimble Geomatics Office;

— Autocad Land Development, Arc GIS.

Té dhéna pér instrumentet e pérdorur:

1. Echosounderi Sonar Mite:

— Thellésia nga 0.30 m deri né 75 m;

— Saktésia e matjes + /-0.025 m (RMS);

- Koha e matjes 1 sek.

2. GPS Trimble 5800 (L 1/L 2):

- Koha e matjes 1 sek.;

— Saktésia 0.5 m + 1 ppm (RMS) né metodén DGPS (EGNOS).

Metodologjia

Sé pari, u ndértua plani i profileve dhe u nxorén té dhénat (x, y) pér ¢do profil.
Kéto té dhéna u ngarkuan né instrument (GPS) né formé numerike dhe grafike. Pas
rikonjicionit né terren u vendos qé té fillohej nga fshati Zogaj. Matjet u kryen né si-
stem koordinativ UTM-WGS 84 dhe thellésité u reduktuan sipas nivelit ditor té Sta-
cionit Hidrografik té Shirokés. U matén gjithsej 290 profile dhe mé pas 58 profi-
le kontrolli. Véshtirési u hasen né krahun juglindor té ligenit pér shkak té bimésisé,
thellésive té vogla dhe pér shkak té kushteve té motit.

Figura 5. Paragqitja grafike e batimetrisé sé Ligenit pér anén shqiptare

Nga pérpunimi i rezultateve té batimetrisé u arrit né disa pérfundime qé né njé
fare mase priteshin. Kuota mé e ulét e tabanit té Ligenit té Shkodrés né pjesén shqip-
tare, rezultoi -3 m nén nivelin i detit. Duke ditur se niveli maksimal i Ligenit té Sh-
kodrés éshté arritur né dimrin e 1962-1963 dhe qé ka qené 9.97 m mbi nivelin e detit,
rezulton se thellésia maksimale e kétij ligeni né pjesén shqiptare éshté 12.97 m. Thel-
lésia minimale né po té njéjtin vend rezulton 7.35 m. Tabani i Ligenit té Shkodrés né
dalje t&¢ Lumit Buné vjen duke u rritur dhe arrin deri né kuotén + 4 m mbi nivelin e
detit (Projekt i pérbashkét Shqipéri-Mal i Zi, 2005).

Né Figurén 5 jepet harta e Ligenit t&€ Shkodrés né pjesén shqiptare me izobatet
kryesore. Nga kjo harté vihet re se izobatet kané distancé njeri me tjetrin, gjé qé tre-
gon se tabani i Ligenit té Shkodrés éshté shumé i sheshté.

PERFUNDIME

Duke analizuar karakteristikat hidrografike té sistemit ujor Ligeni i Shkodrés —
Buna - Drini arrijmé né kéto pérfundime:

1. Studimi hidrologjik i kétij sistemi duhet béré né bashképunim me kolegét ma-
lazeze. Ky bashképunim deri mé sot nuk ka funksionuar ashtu si¢ duhet;

2. Studimi hidrologjik bashké me até hidraulik i paraprijné ¢do lloj projektideje
qé lidhet me menaxhimin ujor té Ligenit té¢ Shkodrés dhe Lumit té Bunés;

3. Luhatjet e médha té nivelit té ligenit pérbéjné njé kércénim serioz pér ruajtjen
e ekosistemit dhe biodiversitetit.

REKOMANDIME

Meqenése ujérat e sistemit Ligeni i Shkodrés-Buné-Drin jané ujéra té pérbashkéta
ndérmjet dy shteteve tona, atéheré dhe menaxhimi ujor duhet béré né bashképunim.
Sa mé sipér rekomandojmé:

- Komisioni i pérbashkét teknik i ujérave ndérmjet Shqipérisé dhe Malit té Zi, i
cili ka dy vjet qé éshté ngritur, duhet té fillojé aktivitetin;

- Ka ardhur koha té shtrohet pér diskutim ndértimi i portave né dalje té Liqe-
nit té Shkodrés. Ndértimi i kétyre portave do t’i shérbejé jo vetém krijimit té njé re-
gjimi té géndrueshém té ligenit dhe pér pasoje ruajtjes sé ekosistemit, por edhe idesé
qé éshté shtruar pér diskutim lidhur me mundésiné e kthimit t¢ Lumit Buna né njé
lum té lundrueshém.

